Mga katanungan para sa Mga May-ari ng Alagang Hayop

Coronavirus Disease (COVID-19)

1. Ano ang coronavirus?

May maraming mga uri ng mga coronavirus na nagdudulot ng sakit sa mga tao
at mga hayop. Lahat ng mga virus na ito ay iba-iba at malayo ang kaugnayan sa
isa't isa. Sa mga tao, ang ilang mga coronavirus ay nagdudulot ng mahinang
karamdaman sa pang-itaas na daanan ng hininga tulad ng karaniwang sipon,

habang ang iba ay maaari magdulot ng malubhang sakit tulad ng SARS o

MERS. Sa mga hayop, may mga coronavirus na maaaring magdulot ng iba't

ibang mga sintomas sa mga alagang hayop kabilang ang karamdaman sa
palahingahan o pagtatae, depende sa uri ng hayop at ang eksaktong uri ng

coronavirus. Sa kasalukuyan, ang mga coronavirus na nagdudulot ng sakit sa

mga alagang hayop ay hindi kilala na nakakahawa sa mga tao.

2. Ano ang COVID-19?
Ang ilang mga coronavirus na mula sa mga hayop ay maaaring mag-
evolve (magbago) na maging isang bagong coronavirus para sa mga tao
na maaaring kumalat mula sa tao sa tao. Ito ang nangyari sa bagong
coronavirus na kilala bilang SARS-CoV-2 na nagdudulot ng sakit na
kilala bilang COVID-19
3. Paano kumakalat ang COVID-19?
Tulad ng iba pang mga sakit sa palahingahan, tulad ng trangkaso, ang
mga pantao na coronavirus ay kadalasang karaniwang kumakalat mula
sa tao sa tao sa pamamagitan ng:
e Mga patak na nalikha sa pamamagitan ng pag-ubo at pagbahin
o Malapit na personal na pakikisalamuha, tulad ng pag-aalaga ng
isang nahawaan tao.
e Paghawak sa isang bagay o ibabaw na may virus, at pagkatapos
ay hinawakan ang iyong bibig, ilong, 0 mga mata bago
nahugasan ang iyong mga kamay

4. Maaari bang mahawaan at malkalat ng mga alagang
hayop ang COVID-19?

Sa kasalukuyan, walang naiulat na mga alagang hayop na nagkasakit ng
COVID-19 o na naikalat nila ito sa mga tao o sa iba pang mga alagang
hayop. Sa huling bahagi ng Pebrero 2020, may isang ulat ng isang
nagpositibong pagsusuri para sa COVID-19 na virus sa isang aso na
nakalapit sa isang nagkasakit na tao sa Hong Kong. Gayunpaman, hindi
pa malinaw kung nasa mga ibabaw lamang ng katawan ng aso ang virus o
kung talagang ito ay nahawaan. Sa oras na ito, walang ebidensiya na ang
mga alagang hayop, kabilang ang mga aso, ay maaaring magpakalat ng
COVID-19.

Mga Mahahalagang Mensahe:

Walang ebidensiya na ang mga alagang
hayop ay maaaring mahawaan o magpakalat
ng COVID-19.

Ang mga alagang hayop ay maaaring
magpakalat ng iba pang mga karamdaman
sa mga tao, gayunpaman, hugasan ang
iyong mga kamay pagkatapos na humawak
sa mga alagang hayop.

Mabuting kalinisan at pangangalaga ng
beterinaryo ay palaging nakakatulong sa
pagpapanatiling malusog sa mga alagang
hayop at ang mga tao.

Saan maaaring pumunta ang publiko
para sa karagdagang impormasyon?

Kagawaran ng Pampublikong
Kalusugan ng County ng Los
Angeles I-dial ang 2-1-1
Kagawaran ng
Pampublikong Kalusugan

ng California

916-558-1784

Mga Sentro para sa Pagkontrol
at Pag-iwas sa Sakit (CDC)
800-CDC-INFO

800-232-4636

Kagawaran ng Pampublikong Kalusugan ng County ng Los Angeles
http://www.publichealth.lacounty.gov/media/Coronavirus/

Coronavirus Disease (COVID-19)

5. Mayroon akong alagang hayop. Ano bang dapat kong gawin?

Kahit na ang COVID-19 na impeksyon ay hindi naiulat sa mga alagang hayop, may iba pang mga sakit na maaaring
magdulot ng sakit sa mga hayop at kumalat mula sa mga hayop patungo sa tao. Dahil dito, ang paghuhugas ng mga
kamay pagkatapos na nakihalubilo sa mga hayop ay laging isang magandang ideya. Kung ikaw ay may sakit, hugasan
ang iyong mga kamay nang madalas, takpan ang iyong pag-ubo at limitahan ang malapit na pakikisalamuha sa ibang
mga tao at mga alagang hayop. Isama ang mga alagang hayop sa pagpaplano ng pagiging handa ng iyong pamilya.
Maghanda ng mga pagkain at gamut para sa mga alagang hayop na tatagal hanggang dalawang linggo magagamit.

May simpleng mga hakbang na maaari mong gawin para maprotektahan ang kalusugan ng iyong alagang hayop at
pamilya mula sa karamihan ng mga sakit:

¢ Pagtibayin ang relasyon sa isang beterinaryo para sa iyong alagang hayop.

« Panatilihing napapanahon ang mga pagbabakuna ng iyong alagang hayop at gumamit ng kontrol para sa kuto
at garapata.
Hugasan ang iyong mga kamay pagkatapos na hawakan ang iyong alagang hayop, ang higaan at mga laruan
nito, o mga lalagyan ng pagkain.
Kung ikaw ay may sakit, panatilihin ang iyong distansya mula sa ibang mga tao at mga alagang hayop at
hugasan ang iyong mga kamay ng madalas.
Kung ang iyong alagang hayop ay may sakit, tumawag sa isang beterinaryo. llayo mo ito mula sa iba pang
mga alagang hayop hanggang sa ito ay gumaling. Hugasan ang iyong mga kamay pagkatapos ng bawat beses
na inaalagaan mo ito.

